
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬২
এনক আর্ডেন।






নৈরাশ্য-চালিত কর্ম্ম, প্রাণ শক্তি-হীন,

দুঃসহ জীবন-ভার তাহে দিন দিন
বর্ষচক্র ঘূরিল আপন গতি পুনঃ;

দেখিল সে এনকের প্রত্যাগতি-দিন।

দেহে অবসাদ দৃঢ়; মৃদু মৃদু জ্বর;

শক্তি—ক্ষীণ ক্ষীণতর; কর্ম্মে অপারক;

আবদ্ধ—বাড়ীতে রহে, ক্রমে কেদারায়,

অবশেষে শয্যার উপর। এ দৌর্ব্বল্য

সহিল এনক; না হইল নিরানন্দ।
মগ্নপ্রায় ভগ্নপোত, অকূল সমুদ্রে,

উড্ডয়ন ঝঞ্চাবাতে, মেঘান্ত-রেখায়,

দেখে যদি আশাবাহী তরী অগ্রসর

বিপন্ন হতাশ প্রাণ উদ্ধারের হেতু;—

যত না আনন্দ তাহে হয়;—এনকের

এ আনন্দ আরো কত বেশী! সে দেখিছে,—

মরণের উষা আসিছে তাহার দিকে,

অবসান হইবে সকল যন্ত্রণার।

চমকে সুখদ আশা ভাবী উষালোকে।

ভাবে মনে মনে,—“আমার মরণ পরে,

